
UMasipala wase Mandeni ngaphansi kobuholi buka sodolobha, uKhansela Th abani Mdlalose use 
mkhankasweni wokuvuselela izizinda zomlando ezingaphansi kwalo Masipala. Iningi lezindawo 
zomlando ezikule ndawo zihlobene nezimpi ezidume umhlaba wonke esingabala kuzo impi yase Sandl-
wana. Phakathi kwezindawo ezizovuselelwa singabala isihlahla ‘Somnqamula Juqu’ lapho okwathathwa 
khona isinqumo sokuthi impi ibambane ngezihluthu eSandlwana Kanye nendawo lapho kwaliwa khona 
impi yase Ndondakusuka.

Kuvuselelwa izizinda 
zomlando waKwazulu 

UMasipala wase Mandeni usaqhubeka 
nokuba ngomunye wo Masipala abahamba 
phambili ekuphuculweni kwezimpilo zaban-
tu kanye nokulethwa kwezidingonqangi 
ngokulandela iziphakamiso zama lunga 
omphakathi aziveza ngesikhathi semihlan-
gano yentuthuko edidiyelwe. Ukukha nje 
phezulu, nanka ama-phrojekthi athuliwe 
emphakathini uMasipala ophezu kwawo:

UKWAKHIWA KWE DLTC, Sezihubela 
sakusha ngokwakhiwa kwesizinda sokutho-
la izincwadi zokushayela (Driving License 
Testing Centre) esizokwakhiwa ku ward 03 
eduze kwama hhovisi akwa Technical De-
partment yakwa Masipala wase Mandeni.

UKULUNGISWA KOMGWAQO 
KWAMAZITAPELE, Mhlaka 04 KuZi-
bandlela kwethulwe ngokusemthethweni 
emphakathini usonkontileka ozolungisa 
umgwaqo ohlanganisa umgwaqo wakwa 
Mazitapele no Mkhomazi endaweni yase 

Macambini ngaphansi kuka ward 02. 
Lomgwaqo uzokwenziwa kabusha ukuze 
ukwazi ukumelana nezimo zezulu ezingez-
inhle uphinde uvuleleke ukuhamba izimoto 
ngokukhululeka.

UKWAKHIWA KOMGWAQO 
ETHULASI, Mhlaka 28 KuLwezi 2020, 
umkhandlu waseMandeni uthule ngokuse-
mthethweni emphakathini iprojekthi 
yokuvuselelwa nokwakhiwa ko mgwaqo 
waseTh ulasi kanye nase Zakheni ku ward 
12. Lomsebenzi uzothatha izinyanga 
ezintathu. Usodolobha uthule inkampani 
yendawo i-Msebe Construction njengen-
kampani ezophatha lomsebenzi ozosiza 
kakhulu ukuhamba kwezimoto ezithutha 
umphakathi.

UKUPHUCULWA KOMGWAQO 
KWAMASOMONCO, Mhlaka 25 KuL-
wezi 2020, kuphendulwe isoyi kwaphinde 
kwethulwa ngokusemthethweni inkam-

pani ezolungisa ifake itiyela 
emgwaqeni waka Masomonco. 

Lomsebenzi usuqalile ukwenziwa kanti 
kulindeleke ukuthi uphele ezinyangeni 
ezinhlanu ezizayo.

UKUPHUCULWA KWE NKUNDLA 
YASE NEMBE, Mhlaka 04 KuLwezi 2020, 
uMasipala wethule ngokusemthethweni em-
phakathini inkampani ezobheka umsebenzi 
wokuphuculwa kwenkundla yezemidlalo 
eNembe. Lenkundla izokwakhiwa kabusha 
ifakwe indawo yokuhlala abalandeni, 
izindlu zokushintshela nokunye okuningi. 
Lomsebenzi waphinde wethulwa ngokuse-
mthethweni emkhandlwini wobukhosi 
besizwe sakwa Mathonsi.

INDAWO YOKUBHUKUDA KWA 
NGCED’OMHLOPHE, Mhlaka 31 KuM-
fumfu 2020, UMasipala wase Mandeni 
wethule ngokusemthethweni usonkontileka 
ozokwakha indawo yokubhukuda (Swim-
ming Pool) ezokwakhiwa kwa Ngced’Om-
hlophe Sports Ground. Lomsebenzi uzotha-
tha izinyanga ezinhlanu.

Intuthuko ibonwa ngamehlo eMandeni

Ungqongqoshe womnyango wezokubuza ngokubambisana uN-
kozasana Dlamini-Zuma uhambele isifunda iLembe phakathi kuka 
17-20 KuLwezi 2020 ngenhloso yokuzokwethula uhlelo lwe District 
Development Model. Inhloso yaloluhlelo ukwakho amaxhama 
okuxhumana Kanye nokusebenzisana phakathi kwezinhlaka ezah-
lukene zika hulumeni. Uhambo luka ngqongqoshe lube kubona 
bonke oMasipala abangaphansi kwesifunda 

iLembe esingabala kubo iMandeni, iNdwedwe, uMaphumulo Kanye 
no KwaDukuza. EMandeni, ungqongqoshe ube ingxenye yomcimbi 
wokuphendulwa kwesoyi lapho kuzokwakhiwa khona isikhungo 
sokuhlola abafuna izincwadi zokushayela iMandeni Driving 
Licenses and Testing Cetre. UDlamini-Zuma uphinde wavula 
ngokusemthethweni indlu ka gogo oneminyaka eli-102.

Yethulwe ngempumelelo 
i-District Development Model

Kusukela kufi ka igciwane le 
COVID-19 eNingizimu Afrika, 
kube nongabazane ngendlela 
okuzokwenziwa ngayo ukuze 
umphakathi uphephe, kwaba 
nemibuzo ngezindlela uhulu-
meni kaZwe lonke abezama 
ngazo ukunqanda ukubheb-
hetheka kwalo. Kukhokonke, 
sikwazile ukubambisana saqhu-
bekela phambili kwaze kwafi ka 
lesisikhathi esikuso. Kamuva 
nje, kunezinkulumo ngo mgo-
mo ozosetshenziwa ngobungozi 
bawo kanye nobuhle bawo. 
Nansi imibuzo evamise 
ukubuzwa ngabantu (ama-faq] 
mayelana ne COVID-19 kanye 
nokuqeda izinkoleloze, lapha 
sifake nezimpendulo okuyizona 
okusemqoka ukuthi sizazi 
ukuze singadukiswa ngabantu.

INGABE KUNAWO YINI 
UMTHELELA ONGEMUHLE 
EMPILWENI YOMUNTU 
UKUGQOKA ISIFONYO 
ISIKHATHI ESIDE? 
Impendulo:  Ukusebenzisa 
noma yisiphi isifonyo isikhathi 
eside akukabonisi neze ukuba 
yimbangela yobuthi besikhutha 
emzimbeni noma imbangela 
yokuntuleka komoyampilo, 
ioksijini, kubantu abaphilile 
futhi abangumqemane emzim-
beni. Ngokuvamileyo abaseben-
zi bezempilo bagqoka izifonyo 
isikhathi eside njalo uma benza 
imisebenzi yabo.  
Isifonyo sendwangu sihlinzeka 
ngokuvikeleka okuthe xaxa 

ngokuthi sinciphise inani 
lamagciwane aphuma kumuntu 
angene emoyeni. Ukugqokwa 
kwezifonyo ngabantu abaningi 
kuzoqinisekisa ukuthi aying-
cosana kakhulu amaconsana 
aqukethe igciwane angena 
emoyeni. Ukugqoka isifonyo 
kunciphisa ubungozi bokuthi 
umuntu ahlangabezane negci-
wane.

INKOLELOZE: IMIGOMO 
AYIPHEPHILE FUTHI AY-
ILANDELWANGA NEZE IM-
ITHETHO EJWAYELEKILE 
YEZOKUPHEPHA NGEN-
HLOSO YOKUSHESHISA 
UKUGUNYAZWA KWAYO 
UKUZE ISETSHENZISWE. 
IMPENDULO: Ukwakhiwa 
nokuthakwa ngokushesha 
kwemigomo kanye noku-
gunyazwa kwayo kuyimpu-
melelo enkulukazi okumele 
ithakaselwe. Lokhu kwenzeke 
ngenxa yokuthi sifundile 
kule minyaka engamashumi 
ngamashumi edlule ukuthi 
yakhiwa futhi ihlolwe kanjani 
imigomo futhi sikwazile ukuz-
isebenzisa lezo zifundo, futhi 
sizibekele inselele yokukhiqiza 
umgomo ngokushesha okukhu-
lu. 
Asikho neze isinyathelo 
eseqiwe ekwakhiweni, ekuhlol-
weni noma ekugunyazweni 
ngokusemthethweni kwemigo-
mo ye-COVID-19. Umhlaba 
ukwazile ukwakha imigomo 
ngokushesha ngoba ososayensi 

kanye nohulumeni emhlabeni 
wonke jikelele babambisane 
ngendlela ebingakaze yenzeke 
ngaphambilini futhi bah-
langanise ndawonye izinsiza 
kanye nolwazi ukuqinisekisa 
ukuthi wonke umuntu ufaka 
isandla olwazini lolo. Lokhu 
kwasivumela ukuthi sisebenze 
ngokushesha okukhulu uma 
kuqhathaniswa nendlela esise-
benze ngayo ngaphambilini. 
Umonakalo omkhulu odalwa 
yigciwane kwinhlalo-mnotho 
yiwona okhuthaze abenzi 
bemigomo ukuthi baphangise 
kakhulu emsebenzini wabo, 
ngaphandle ngokwehlisa amaz-
inga obukhethelo bomkhiqizo.  

INKOLELOZE: IMIGOMO 
INGALUGUQULA ULIBO-
FUZO (I-DNA) LWABANTU 
ABATHOLE UMGOMO. 
IMPENDULO: Imigomo 
isebenza ngokushukumisa 
umzimba ngendlela efanayo 
naleyo yegciwane uma umuntu 
ethelelekile.  
Lokho kusho ukuthi uma 
uthola umgomo umzimba ube 
usubona ukuthi umgomo lowo 
ufana negciwane le-corona 
bese ukhiqiza amakhemikhali 
athile ngenhloso yokuqalisa 
uchungechunge lwezinyathelo 
zokwakha amasosha omzimba 
azolwisana negciwane loqobo. 
Umgomo awenzi lutho kulibo-
fuzo lomzimba. 
Abantu abathile bacabanga 
ukuthi ngoba imigomo yenziwa 

ngobuchwepheshe be-RNA 
lokho kusho ukuthi izoxhuma-
na futhi ihlangane nolibofuzo 
– kepha-ke lokhu akusebenzi 
neze kanjalo. Ubuchwepheshe 
buyindlela nje kuphela okwen-
ziwa ngayo umgomo – hhayi 
ukuthi umgomo uzokwenzani 
emzimbeni. Inkoleloze: 
Imigomo iqukethe uhlobo 
lwe-microchip esetshenziselwa 
ukulandela umkhondo wom-
untu kanye nokumlawula. 
Impendulo: Ayikho neze into 
“eyi-microchip” yomgomo futhi 
abukho ubufakazi obeseka lok-
ho okushiwo ngabantu ukuthi 
kukhona into enjalo ehlelwayo. 
Ukuthola umgomo ngeke kuvu-
mele ukulandelwa komkhondo 
wabantu futhi ulwazi oluqon-
dene nabo uqobo ngeke neze 
lufakwe kwisizindalwazi. 

INKOLELOZE: ONGXIWAN-
KULU BAGQUGQUZELA 
IMIGOMO NGENHLOSO 
YOKUZITHOLELA INZUZO 
ETHE XAXA. 
Impendulo: Inhlekelele 
yokubheduka kwe-COVID-19 
seyidale isiphithiphithi esikhulu 
emhlabeni wonke futhi alikho 
izwe elingakhahlamezekanga. 
Umgomo yilona themba elihle 
kakhulu esinalo lokusindisa 
izimpilo zabantu kanye 
nokubuyisela indlela yethu 
yokuphila esimweni esijwayele-
kile; ngakho-ke ohulumeni 
abaningi sebebambe izingxoxo 
zokubonisana ngqo nabenzi 

Izinkolelo nge vaccine

bemigomo ukuqinisekisa 
ukuthi itholakala ngesikhathi 
imigomo.  
 
INKOLELOZE: UHULU-
MENI USEBENZISANA 
NGOKUNGEMTHETHO 
NONGXIWANKULU 
EKUGQUGQUZELENI 
IMIGOMO NAKUBA 
INOBUNGOZI. 
Impendulo: Uhulumeni uzibo-
phezele ekusindiseni izimpilo 
zabantu futhi avikele nezindlela 
abaziphilisa ngazo. Indlela 
esheshayo kakhulu yokubuyela 
kwindlela yethu yokuphila 

wukuqinisekisa ukuthi iningi 
labantu livikelekile egciwaneni. 
Imigomo iyindlela elula kakhu-
lu futhi esebenza kahle kakhulu 
yokwenza lokhu.   

INKOLELOZE: 
UBUXHAKAXHAKA 
BAMANETHIWEKHI E-5G 
BUDALA IGCIWANE LE-
CORONA NGOKUKHIQIZA 
IMISEBE ENOBUNGOZI. 
IMPENDULO: Inhlangano 
Yezempilo Emhlabeni isikubeke 
kwacaca ukuthi amagciwane 
awakwazi ukuhamba ngamaga-
gasi okusakaza ngomoya/aman-

ethiwethi omakhalekhukhwini. 
Futhi kuyiqiniso elimsulwa 
ukuthi i-COVID-19 
iyasabalala nasemazweni 
amaningi angenawo amaneth-
iwekhi omakhalekhukhwini 
be-5G. I-COVID-19 isaba-
lala ngamaconsana omgudu 
wokuphefumula akhiqizwa 
ngumuntu othelelekile lapho 
ekhwehlela, ethimula noma 
ekhuluma. Abantu banga-
theleleka futhi ngokuthinta 
izindawo ezithintwa njalo 
eziqukethe igciwane bese emva 
kwalokho bethinta amehlo abo, 
umlomo noma ikhala. 

INKOLELOZE: IMIGOMO 
INOPHAWU LWESILO 
SASENDLE –I-666. 
IMPENDULO: Imigomo 
yenzelwe ukusindisa izimpilo 
zabantu futhi yenziwa ngokuse-
benzisa ubuchwepheshe. 
Akukho neze ukuxhumana 
phakathi kwayo nanoma 
iyiphi inhlangano yezenkolo 
futhi ayifakwa imimoya emibi, 
amadimoni noma ezinye 
izithako ezingaqondakali. 
Akunatulo elenziwayo lokufaka 
amadimoni nemimoya emibi, 
ukuthakatha noma ukulawula 
noma yimuphi umuntu. 

Mhlaka 16 KuZibandlela 2020, 
uMasipala wase Mandeni 
uxhase ama-dojo angaphansi 
kwe Mandeni ngezinsiza ukuze 
ezokwazi ukuqhuba umsebenzi 
wabo wokususa abantu abasha 
emigwaqeni babe ingxenye 

yezemidlalo. Lomcimbi 
usingathwe ngempumelelo. 
Phakathi kwezinsiza 
ezinikezelwe kulama dojo 
singabala ama punching bags, 
ama-gloves Kanye namadumb-
ells ukukha nje phezulu.

Bahlinzekwe 
ngezinsiza 

abezemidlalo

Kuvuselelwa 
umdlalo we karate

Mhlaka 04 November 2020 
izinhlaka ezimele imidlalo 
eyahlukene ngaphansi kuka 
Masipala wase Mandeni 
zihlinzekwe ngezinsiza ezah-
lukene ukulekelela nokuphuc-
ula indlela abadlala ngayo. 

Phakathi kweminxa emhlo-
mulile singabala ibhola lezin-
yawo, ibhola lomnqakiswano, 
isibhakela, abasubathi kanye 
no nondweba ukukha nje 
phezulu.

